Nigeria Reading and Access Research Activity
Story Read Aloud for Primary 2

Littafin Karatu







“USAID

.......

ONUI LY
V”OMEDE“‘\'O FROM THE AMERICAN PEOPLE

Nigeria Reading and Access Research Activity
Story Read Aloud for Primary 2

Littafin Karatu
A Bayyane ‘



This early grade reading material is made possible by the support of the American people through
the United States Agency for International Development (USAID) under the Nigeria Reading and
Access Research Activity (EdData Task Order Number 26, EHC-E-00-04-00004-00) implemented by
RTI International.

First edition, 2014
Second edition, 2015

Rights and permissions

(CHoM

The illustrations in this book are free to copy, distribute, transmit, and adapt underthe Creative
Commons Attribution 4.0 International License (full terms at http://creativecommons.org/licenses/
by/4.0/). When copying, adapting, or using the illustrations please use the following attribution
language: “Originally developed under the Nigeria Reading Access and Research Activity and licensed
under the Creative Commons Attribution 4.0 International License.”

The text of all the stories in this compilation was reproduced or adapted from existing works. If you
are interested in copying, distributing, transmitting, or adapting the text, you must do so under the
conditions set forth by the original copyright holders, as described below:

Azzalumin Sarki

Adapted from Sarkin Da Ba Ya Da Adalci, originally published in Jagoran Nazarin Tatsuniya by Hadiza
Salihu Koko. ISBN 978-978-900-423-2.Adapted and reproduced with permission of the author.

Baba da Maciji

©2013 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Dodon Kodi da Kwaguwa

©2013 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Gambo da Giwaye

©2014 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Kayan Lambu, Kayan Lambu

©2013 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Kowane Alheri Da Sakamakonsa

Adapted from Alheri na Bukatar Wani, ©2014 American University of Nigeria (AUN), under a
Creative Commons 3.0 Attribution License (full terms at creativecommons.org/licenses/by/3.0).

Littafin Karatu A Bayyane - Aji?2



Original work available at [http://www.aun.edu.ng/about/dev/stellar/stellar-books].
Kwado Ya Tafi Birni

©2013 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Labarin Dan Kabilar Kakin Zuma Da Hasken Rana

Adapted from Yaran Kakin Zuma, ©2014 American University of Nigeria (AUN), under a Creative
Commons 3.0 Attribution License (full terms at creativecommons.org/licenses/by/3.0). Original
work available at [http://www.aun.edu.ng/about/dev/stellar/stellar-books].

Larai Ta lya Kirge

Adapted from Fatima Ta lya Kirge, © 2013 American University of Nigeria (AUN), under a Creative
Commons 3.0 Attribution License (full terms at creativecommons.org/licenses/by/3.0). Original
work available at [http://www.aun.edu.ng/about/dev/stellar/stellar-books].

Mahakurci Mawadaci

Originally published in Jagoran Nazarin Tatsuniya by Hadiza Salihu Koko. ISBN 978-978-900-423-2.
Reproduced with permission of the author.

Makwadaicin Mangwaro

©2013 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Miyar Dutse

©2013 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Mugun Waziri
Originally publishedin Jagoran Nazarin Tatsuniya by Hadiza Salihu Koko. ISBN 978-978-900-423-2.

Reproduced with permission of the author.
Wa Ya Nutsar da Kwale-Kwalen?

Adapted from Wane ne Ya Nitsar da Kwale-Kwalen?, © 2013 American University of Nigeria (AUN),
under a Creative Commons 3.0 Attribution License (full terms at creativecommons.org/licenses/
by/3.0). Original work available at [http://www.aun.edu.ng/about/dev/stellar/stellar-books].

Yanda ‘Yar Tururuwa ta Gode wa Farar Tsuntsuwa

©2014 American University of Nigeria (AUN). Reproduced under a Creative Commons 3.0 Attribution
License (full terms at creativecommons.org/licenses/by/3.0). Original work available at [http://www.
aun.edu.ng/about/dev/stellar/stellar-books].

Littafin Karatu A Bayyane - Aji2



Abubuwa da Ke Ciki

(€0 Lo 117 i
Wadanda Suka Ba da GUAUMMAWA .......cceveeiiiiinniiiinnniiinieneininnnnens i
LCT=] o T 1 =T Y iii
ZanNg0 NA DAaYa (1) ceccereerrrenirenirrnnirenereniernnerenceensrnseressssnssrnsssassssnsssnsesenns 1
Mako Na 1 - Darasi Na 1l — Labarin Dan Kabilar Kakin Zuma
Da Hasken Rana .......cccccvveeeieiininnniiiiineeeeen, 2
Mako Na 1 - Darasi Na 2 — Baba Da Maciji (1) .cccoeeeeeeeeeeeeeeieeieeeeeeeeeeeeennn, 3
Mako Na 2 - Darasi Na 3 — Baba Da Maciji (2) .ccceeeeeeeeeeeeeeeeeeeeeeeeeeeeeeee, 4
Mako Na 2 - Darasi Na 4 — Kowane Alheri Da Sakamakonsa (1) .............. 5
Mako Na 3 - Darasi Na 5 — Kowane Alheri Da Sakamakonsa (2) .............. 6
Mako Na 3 - Darasi Na 6 — Kowane Alheri Da Sakamakonsa (3) .............. 7
Mako Na 4 - Darasi Na 7 — Kowane Alheri Da Sakamakonsa (4) .............. 8
Mako Na 4 - Darasi Na 8 — Kowane Alheri Da Sakamakonsa (5) .............. 9
Mako Na 5 - Darasi Na9 — Kowane Alheri Da Sakamakonsa (6)............ 10
Mako Na 5 - Darasi Na 10 — Yadda ‘Yar Tururuwa Ta Gode
wa Farar Tsuntsuwa (1) .......ooevvvvvenieeenennnnn. 11
Mako Na 6 - Darasi Na 11 — Yadda ‘Yar Tururuwa Ta Gode
wa Farar Tsuntsuwa (2) ......ccevvvvvveeeeeeeennnn. 12

Mako Na 6 - Darasi Na 12 — Yadda ‘Yar Tururuwa Ta Gode

wa Farar Tsuntsuwa (3).....ccevvvvvivceeeeeeeennn. 13
Mako Na 7 - Darasi Na 13 — Gambo Da Giwaye (1)......ccccevvvvvvrnceeeneennnnn. 14
Mako Na 7 - Darasi Na 14 — Gambo Da Giwaye (2)....ccccceeeeeeecrinnnnnnnnnns 15
Mako Na 8 - Darasi Na 15 — Gambo Da Giwaye (3)....cccceeeeernrnnnnnnnnnnnnns 16
Mako Na 8 - Darasi Na 16 — Gambo Da Giwaye (3)....ccccceeeeeevcnnnnnnnnnnnns 17

Littafin Karatu A Bayyane -

Aji 2



ZaNZO NA BiYU (2)...uuieiieieeeeeeeeiceeee e e e e e e e e e e e e e aaaaeaas 18

Mako Na 1 - Darasi Na1l — Kwado Ya Tafi Birni (1)....cccccceeeeeiicinnnnnnnnnns 19
Mako Na 2 - Darasi Na 2 — Kwado Ya Tafi Birni (2) «cccceevvvrvevvvvvnnceneeennnn. 20
Mako Na 2 - Darasi Na 3 — Kwado Ya Tafi Birni (3) «cccccoovvvvevvvvvnnciineeenne. 21
Mako Na 2 - Darasi Na 4 — Kwado Ya Tafi Birni (4) c.ccceeevvevevvvvveniceeeeeennne. 22
Mako Na 3 - Darasi Na 5 — Wa Ya Nutsar Da Kwale-kwalen? (1) ........... 23
Mako Na 3 - Darasi Na 6 — Wa Ya Nutsar Da Kwale-kwalen? (2) ........... 24
Mako Na 4 - Darasi Na 7 — Yarima Mai Kwadayin Mangwaro (1) ........... 25
Mako Na 4 - Darasi Na 8 — Yarima Mai Kwadayin Mangwaro (2)........... 26
Mako Na 5 - Darasi Na9 — Yarima Mai Kwadayin Mangwaro (3) .......... 27
Mako Na 5 - Darasi Na 10 — Yarima Mai Kwadayin Mangwaro (4)......... 28
Mako Na 6 - Darasi Na 11 — Yarima Mai Kwadayin Mangwaro (5)......... 29
Mako Na 6 - Darasi Na 12 — Miyar DUtSe (1) ....ccccceeeeviunnnmnnnnnnnnnnnnnnnnnnns 30
Mako Na 7 - Darasi Na 13 — Miyar DUtSe (2) ....cccceeeummmrnnrmnnnnnnnnnnnnnnnnnnnnns 31
Mako Na 7 - Darasi Na 14 — Miyar Dutse (3) ....ccccceeuummmnmnnnnnnenneniennnnennns 32
Mako Na 8 - Darasi Na 15 — Miyar DUtSe (4) ......veeeeeeeieiiiieeeiiiiiiieeeennn, 33
Mako Na 8 - Darasi Na 16 — Miyar DUtSe (5) .....cccvvrervmmrrmennnnnrrnnennnnnnennns 34
Zango Na UKU (3) ... 35
Mako Na 1 - DarasiNa1l — Dodon kodi Da Kaguwa (1) .....cccceeeuuunnnnnnnnns 36
Mako Na 1 - Darasi Na 2 — Dodon kodi Da Kaguwa (2) ......ccvvvvveeeeeernnnne. 37
Mako Na 2 - Darasi Na 3 — Dodon kodi Da Kaguwa (3) ......ccevvvveeeeeeennnn. 38
Mako Na 2 - Darasi Na 4 — Dodon Kodi Da Kaguwa (4) .....cccceeeeeunnnnnnnns 39
Mako Na 3 - DarasiNa5 — Larai Ta lya Kirge (1) ....cceeevvrrnnnnnnvnnnnnnnnnnnnnns 40
Mako Na 3 - DarasiNa 6 — Larai Talya Kirge (2) ....cccceeevemummnrnnnennnnnnnnnns 41
Mako Na 4 - Darasi Na 7 — Kayan Lambu! Kayan Lambu! (1) ................. 42

Littafin Karatu A Bayyane - Aji2



Abubuwa da Ke Ciki

Mako Na 4 - Darasi Na 8 — Kayan Lambu! Kayan Lambu! (2) ................. 43
Mako Na 5 - Darasi Na9 — Kayan Lambu! Kayan Lambul! (3)................. 44
Mako Na 5 - Darasi Na 10 — Kayan Lambu! Kayan Lambul! (4) ............... 45
Mako Na 6 - Darasi Na 11 — Kayan Lambu! Kayan Lambu! (5) ............... 46
Mako Na 6 - Darasi Na 12 — Mugun Waziri (1) ....cccoeeeemennnnnnnennnninnnnnnnnns 47
Mako Na 7 - Darasi Na 13 — Mugun Waziri (2 ...cceeeeeeeerieiiieeeeiiiiiieeeeennn, 48
Mako Na 7 - Darasi Na 14 — Mugun Waziri (3) ...ccceeevvennnnnnnnnnnnnnnnnnnnnnnns 49
Mako Na 8 - Darasi Na 15 — Mugun Waziri (4) ccccceeeeeeeeeeeeeeeerriiiceeeeeeennn, 50
Mako Na 8 - Darasi Na 16 — Mugun Waziri (5) ccccceeeeeeeeeeiiireriiiiicieeeeennn, 51
Mako Na 9 - Darasi Na 17 — Mahakurci Mawadaci .......cccccceeeeevenennnnnene. 52
Mako Na 9 - Darasi Na 18 — Azzalumin Sarki........ccccovvviiieeiiiiiiniiiiiinnee, 53

Littafin Karatu A Bayyane - Aji?2



Godiya

Aikin Binciken Karatu da Samun Gurbi (RARA) da Cibiyar Bincike ta RTI ta
gudanar, wanda Hukumar Raya Kasashe ta Amurka (USAID) ta dauki nauyi, na
mika godiyarta ga dukkan wadanda suka tallafa wajen samar da Littafin Karatu A
Bayyane na Hausa don amfanin malaman Hausa na aji biyu na firamare. Wannan
littafin ya kunshi abubuwan da ke cikin manhajar Hausa ta makarantun firamare,
wadda ake amfani da ita a makarantun Jihohin Bauchi da Sokoto, kamar yadda
Hukumar Bincike da Bunkasa Ilimi (NERDC 2012), ta samar.

Haka kuma, muna godiya ga Ma‘aikata llimi da Hukumar Ba Da Ilimin Bai-Daya
(SUBEB) na jihohin Bauchi da Sokoto, domin ba da gudummawar ma’aikata da
shawarwari, wanda ya tabbatar da aiwatar da ayyukanmu cikin sauki.

Daga karshe, muna jinjina wa ilahirin marubuta da editoci da mazayyana hotuna
da ma’aikatan bayan fage, wadanda suka sha famar aiki wajen samar da littafin a
cikin harshen Hausa. Godiya ta musamman zuwa ga kwararru, kamar Kwamitin
Ba da Shawara Kan Koyar da Karatu (RAC/RTWG) na Jihohin Bauchi da Sokoto,
wadanda suka taimaka wajen samar da wannan Littafin Karatu A Bayyane.

Gabatarwa

Kwarewa a karatu da muhimmancinsa wajen ilimi yana daya daga cikin batutuwan da
ake muhawara kansu wajen ingancin ilimi. Gwamnatocin Bauchi da Sokoto sun fahimci
cewa iya karatu da rubutu ga dalabai na iya zama ginshiki wajen cigaba da karatunsu.
Wannan yana da muhimmanci, ba wai wajen samun takardar shaidar kammala
karatunsu ba kawai, har ma da wajen gudanar da sauran harkokin zamantakewarsu.
Sai dai, binciken da aka yi na baya-bayan nan ya gano cewa, yara kanana ba sa iya
karanta komai a cikin harshensu (Hausa) balle a harshen Ingilishi. Wannan sakamako
barazana ce, wadda ke nuna cewa yaran Bauchi da Sokoto ba za su cimma burin samun
ilimi na bai-daya ba, sai an sami tsararriyar hanyar koyar da su karatu.

Lallai akwai bukatar sa hannun shugabanni a hada kai don ba da gudummawa wajen
inganta harkokin koyarwa. Hukumar Raya Kasashe ta Amurka (USAID) da gwamnatocin
Bauchi da Sokoto, sun kulla yarjejeniya, inda suka gudanar da binciken gano fahimtar
iya karatun dalibai a matakan farko (EGRA), a aji 2 da 3 na firamare. Wannan aikin
bincike na koyar da iya karatu, wato RARA, an yi shi ne domin gwada sahihan hanyoyin
taimakawa da kuma samar da kayan aiki, domin inganta tsarin ilimi, ta yadda zai kawo
ingancin iya karatun dalibai cikin harshensu Hausa. Za a tabbatar da cimma wannan
buri ta hanyar samar da wannan Littafin Karatu A Bayyane wanda ya kunshi gajerun
labarai da tsawonsu bai wuce kalmomi dari da hamsin (150) ba. Za a rika karanta
labari daya a kowane darasi don inganta fahimtar dalibai. Kowane labari yana dauke
da tambayoyi uku da ake so dalibai su amsa daga cikin labarin.

A karshen wannan aikin bincike, muna fatan samun habakar iya karatun Hausa ga
dalibanmu, tare da bunkasa dabarar koyar da iya karatu ga malamanmu. Hakika
ya zama wajibi mu tallafa wa aiwatar da yunkurin RARA a makarantu, don samun
cikakkiyar nasara.

Hiad (rghesine

W

Alhaji Bello Yusuf Danchadi Ibrahim Mohammed Aminu
Kwamishinan Ilimi Na Jihar Sokoto Kwamishinan Ilimi Na Jihar Bauchi

Zango Na 1 Darasi Na 1

Labarin Dan KabilarKakin Zuma
Da Hasken Rana

A wani gari, an yi wata kabila ta kakin zuma da ke zaune lafiya, yadda ko ‘ya’yansu
ba sa fada da junansu. ‘Ya’yan zumar nan na da biyayya, ga taimakon iyayensu.
lyayen ‘ya’yan kakin zumar nan sun hana sushiga rana, domin jikinsu na sakar
zuma ne; kamar kyandir yake. Amma duk da kashedin da iyayensu ke musu,
akwai daya daga cikinsu mai kunnen kashi da ke sha’awar shiga rana.’'Yan’uwansa
sun yi kokari su hana shi, amma ya ki ji. Wata rana kawai sai ya shiga rana.
Nan take sai ya narke. Da ‘yan’uwansa suka dawo, suka ga ya narke, sai suka
yi bakin ciki sosai. Bayan dan lokaci,sai suka tuno wata dabara, sai suka tattara
narkakken dan’uwan nasu suka mai da shi cikin inuwa a gindin bishiya suka bar
shi ya kwana a nan. Da gari ya waye, suka dawo sai suka tarar ya sake hadewa,
amma fa kamar sa duk ta canza, bai yi kyau kamar yadda yake a da ba!

Tambayoyi

1. Mene neiyayen ‘ya’yan zuma suka hana suyi?

2.  Meyajanyo har kamarsa ta canja?

3. Ranatana da muhimmanci a rayuwar mutane? Mene ne dalilinku?

Zango Na 1 Darasi Na 2

Baba Da Maciji (1)

Wata rana Baba yana zaune a kofar gidansa, ashe wani maciji yana barci a kusa
da kofar gidan. Baba ya ga maciji, maciji ma ya ga Baba. Can sai maciji ya fara
matsowa kofar gidan da Baba yake zaune. Sai Baba ya yi maza ya hau kan tebur.
Sai macijin ma ya hau kan teburin. Daga nan fa sai Baba ya sauko daga kan
teburin. Ah! ah!! Ashe shi ma macijin ya sauko tare da Baba. Baba ya yi farat ya
tashi ya bar bakin kofar gidan. Shi ma maciji sai ya bar bakin kofar, ya bi Baba.

II

Tambayoyi

1. Ina maciji yake barci lokacin da Baba ya gan shi?
2. Me ya sa kuke jin maciji ya kwaikwayi abin da Baba yake yi?
3. Kuna jin yana da kyau a sami macizai a gida da kewaye? Mene ne dalili?

Zango Na 1 Darasi Na 3

Baba Da Maciji (2)

Bayan maciji ya bar bakin kofa kuma ya bi Baba, sai Baba ya hau kan motarsa,
maciji ma ya hau kan motar. Sai Baba ya sauko daga kan motar, shi ma maciji sai
ya sauko. Daga nan Baba ya hau wata bishiya. Maciji ma sai ya hau bishiyar da
Baba ya hau. Ganin haka, sai Baba ya yi tsalle daga saman bishiya zuwa kasa.
Maciji shi ma sai ya zamo kasa daga kan bishiyar. Baba ya shiga cikin gida. Maciji
ma ya bi Baba zuwa cikin gida. Daga karshe dai sai Baba ya dauko addarsa. Maciji
na ganin haka sai ya gudu!

Tambayoyi
1.

Da Baba ya sauko daga kan mota, ina kuma ya hau?
Me ya sa Baba yake gudun macijin?
3. Yadace mutum ya kashe maciji? Mene ne ra’ayinku?

N

Zango Na 1 Darasi Na 4

Kowane Alheri Da Sakamakonsa (1)

A wani karamin kauye, an yi wata marainiya, mai suna Saratu, wadda take zaune
a gidansu tare da matar babanta da kuma kanwarta wadda suke uba daya, mai
suna Delu. Saratu tana da ladabi da biyayya kuma ba ta da kyuya. Delu kuwa,
tana da tsiwa da rashin kunya, ga ta kuma da yawan kyuya. Ita kuwa matar baban
nata; wato mahaifiyar Delu, tana yi wa Saratu rashin kirki, har wani lokacin
Saratu takan ji kamar ta gudu ta bar gida. Amma sai ta tuna, ko ta gudu, ba ta
da wurin zuwa. Saratu ce kadai ke yin dukkan ayyukan gida, amma duk da haka,
mahaifiyar Delu ba ta gode mata. Maimakon haka sai ma kara musguna mata
take yi. Wannan ya sa Saratu kullum tana cikin bacin rai.

Tambayoyi

1. Da wa Saratu take zaune ?
2. Me ya sa Saratu take cikin bacin rai kullum?
3. Ya dace a nuna bambanci ga marayu? Mene ne ra’ayinku?

Zango Na 1 Darasi Na 5

Kowane Alheri Da Sakamakonsa (2)

Wata rana da tsakar dare, sai mahaifiyar Delu ta tashi Saratu ta aike ta kogi ta
debo mata ruwa. Cikin tsoro, Saratu ta kama hanya zuwa debo ruwan. A hanyar
ta ta dawowa, sai ta gamu da wani tsoho wanda ya roke ta ruwa ya sha. Sai
Saratu ta debi ruwan daga kwaryarta ta ba shi. Bayan da ya sha, sai Saratu cikin
tausayi, ta ce, “Baba na ganka kai kadai a nan, kuma ga shi dare ya yi, kana
bukatar wani taimakon ne?” Tsohon ya amsa mata, ya ce, “A'a ‘yata, Amma
domin alfarmar da kika yi mini, ga wani taimako zan yi miki ni ma”. Tsohon ya
nuna mata kwalaye guda uku masu fadi daban-daban ya ce, “Ki zabi daya daga
cikinsu, wannan kyauta ce na yi miki, amma kada ki bude sai kin isa gida.” Sai
Saratu ta zabi kwali mafi kankanta daga cikin kwalayen. Ta yi wa tsoho godiya,
sannan ta kama hanya zuwa gida.

Tambayoyi
1. Wane ne Saratu ta gamu da shi a kan hanyarta ta zuwa gida daga kogi?

2. Don me tsohon nan yake tafiya a cikin dare?
3. Shin ya dace mutum ya karbi kyauta daga hannun baki? Mene ne ra’ayinku?

Zango Na 1 Darasi Na 6

Kowane Alheri Da Sakamakonsa (3)

Da Saratu ta isa gida, sai ta shiga dakin da suke kwana ta bude kyautar da tsoho
ya ba ta. Tana bude kwalin sai ga kudi da gwala-gwalai da riguna da wadansu
kyawawan abubuwa. Saratu ta yi farin ciki sosai. Sai ta kira Delu da mamarta su
zo su gani. Da suka gani, suka yi mamaki kwarai da gaske. Sai suka tambayeta,
inda ta samo wadannan abubuwa. Saratu ta fada musu labarin tsohon da ta
hadu da shi a hanya, yayin da take dawowa daga dibar ruwa a kogi.

I..:.- !
(:fl ‘w‘ \_ﬁl

e 2 }

Tambayoyi

1. Mene ne a cikin kwalin da aka bai wa Saratu?

2. Kunajin Delu da mamarta za su bar Saratu ta mallaki abin da ke cikin kwalin?

3. Shin Saratu ta kyauta da ta fada musu gaskiyar inda ta samo kayan? Mene
ne ra’ayinku?

Zango Na 1 Darasi Na 7

Kowane Alheri Da Sakamakonsa (4)

Ganin abin da ya faru da Saratu, saboda kwadayi da son kai, sai matar babanta
ta cewa ’yarta Delu, “Ki je, ke ma ki debo min ruwa a kogi ko kya dawo da
wadannan kyawawan abubuwa irin na Saratu, watakila har ma fiye da nata”. Sai
Delu ta ce, “To”, ta tashi ta tafi debo ruwan, tana tafe tana gunaguni da kuma
zagin Saratu. Tana cikin tafiya, sai ta gamu da tsohon nan yana zaune a kasa,
sai ta ruga a guje zuwa wurinsa, ta ce wa tsohon ya ba ta nata rabon abubuwan
da ya ba Saratu. Sai tsohon ya ce mata, “ ‘Yata, don Allah ki taimake ni in tashi
tsaye.” Sai Delu ta ki, ta ce, “Kai wane irin rago ne da za ka zo kogi da dare,
amma ba za ka iya tashi tsaye da kanka ba?”

Tambayoyi

1. Me mamar Delu ta fada mata?

2. Me ya sa tsoho ya nemi Delu ta yi wani abu da ya sha bamban da na Saratu?

3. Daidai ne Delu ta sa ran samun abin da tsoho ya bai wa Saratu? Mene ne
ra’ayinku?

Kowane Alheri Da Sakamakonsa (5)

Duk da rashin ladabin da Delu ta nuna masa, tsohon nan bai yi fushi ba, sai ya
nuna mata kwalaye guda uku masu fadi daban-daban kamar yadda ya nunawa
Saratu. Ya ce, “Ki zabi wanda duk kike so a tsakanin kwalayen nan, ki dauka na ba
ki ki tafi gida.” Domin yawan kwadayi da son kanta, sai ta zabi mafi girma daga
cikin kwalayen, ta juya da gudu ta kama hanyar gida, ba tare da ko godiya ga
tsohon ba. Da Delu ta isa gida, sai mamarta ta yi farin ciki da ganin ‘yarta rike da
babban kwali a hannunta. Sai ta ce da ‘yar, “Mu yi sauri mu shiga daki domin mu
bude mu ga abubuwan da ke ciki”.

Tambayoyi

1. Me tsoho ya bai wa Delu?
2. Me kuke jin yake kunshe a cikin kwalin da Delu ta zaba?
3. Shin me kuke ganin yake sa mutane kwadayi?

Kowane Alheri Da Sakamakonsa (6)

Bayan Delu da mamarta sun shiga daki, sai suka bude kwalin, sai kurum suka
ga abin mamaki. Sai ga macizai da gizo-gizo da kunamu da wadansu abubuwa
masu ban tsoro a ciki. Nan take sai suka kama cizo da harbinsu har suka kamu
da rashin lafiya na mako guda. Daga wannan ranar, Delu da mamarta suka fara
girmama saratu, suka daina yi mataa rashin kirki. Sai aka daina sa ta yin aikin
gida ita kadai, sai dai su hadu ita da Delu su yi shi tare . Ita kuma Saratu sai ta
yafe musu duk munanan abubuwan da suka yi mata. Ta kuma raba kayan da
tsoho ya ba ta tare da su.

Tambayoyi

1. Mene ne a cikin kwalin Delu?

2. A ganinku, me ya sa tsoho ya saka abubuwan nan a cikin wannan kwali?

3. Saratu ta yafe wa Delu da mamarta. Kuna jin hakan ya dace? Mene ne
ra’ayinku?

Yadda ‘Yar Tururuwa Ta Gode Wa Farar
Tsuntsuwa (1)

An taba yin wani zamani da aka yi matsanancin fari,wanda ya sa ’'Yar tururuwa
ta yi kwanaki ba ta sha ruwa ba. Wannan hali da ta shiga ya sa ta bukatar ko da
digon ruwa daya ne daga ganye, amma ina, a lokacin har raba ma ta bushe. Sai
tsananin kishirwa ya sa ‘Yar tururuwa kuka tana cewa,“Idan ban sha ruwa da
wuri ba, lallai zan mutu!” Daga nan sai ta ce, “ Kai! Ya kamata na je kogin da nake
jin labari cewa wai ba ya kafewa komai tsananin fari”. Da jin haka, sai wani kurege
da ke kusa ya yi mata kashedin cewa, kogin nan fa zai iya wucewa da ita. Amma
soboda kishirwa ta matsa wa ’Yar tururuwa, haka nan ta fita don neman kogin
ko ta sha ruwa. A hanyar tafiyarta, ta tsallake busasshiyar kasa da busasshiyar
ciyawa, daga karshe ta isa bakin kogin tana haki.

Tambayoyi

1. Mece ce matsalar ‘yar tururuwa?

2. Kuna jin ‘yar tururwa za ta mutu, idan ba ta sami ruwa ta sha ba?

3. Shin‘Yar tururuwa ta yi daidai da ta yanke shawarar tafiyar da aka yi mata
kashedi a kai? Mene ne ra’ayinku?

Yadda ‘Yar Tururuwa Ta Gode Wa Farar
Tsuntsuwa (2)

Da ‘Yar tururuwa ta isa bakin kogi, sai ta duka, ta sha ruwa mai yawa. Saboda
murna, har ba ta lura da katuwar igiyar ruwan da ke zuwa ba. Wayyo! Igiyar ruwa
ta wuce da ita. Sai ‘yar tururwa ta fara kuka tana cewa,“A taimake ni! Don Allah,
a taimake ni!!” ‘Yar tururuwa na cikin wannan hali, sai ga wata farar tsuntsuwa ta
sauko kasa-kasa tana rike da wani tsinke a bakinta. Sai ta ce, “Hau kan wannan.”
Farar tsuntsuwar ta dauki ‘yar tururuwa zuwa kan wani tudu, ta sauke ta, sannan
ta tashi. ‘Yar tururuwa ta yi murna sosai, ta ce, “Zan tsaya a nan har sai tsuntsuwar
nan ta dawo domin in gode mata”. A lokacin da ’Yar tururuwa take jira, sai wasu
yara biyu suka zo da danko. Sai ta ji yaro daya na cewa, “Akwai wata farar tsuntsuwa
da take zuwa nan shan ruwa, lallai kuwa za mu kama ta mu sha romo.”

Tambayoyi

1. Waya zo ya ceci ‘yar tururuwa?

2. Mene ne dalilin da ya sa tsuntsuwa ta taimaki ‘yar tururuwa?

3. Shin ya dace ‘Yar tururuwa ta yi shiru har wadannan yara su kama
tsuntsuwar nan? Mene ne ra’ayinku?

Yadda ‘Yar Tururuwa Ta Gode Wa Farar
Tsuntsuwa (3)

Sai yaran nan suka buya suna jiran wannan farar tsuntsuwa.’Yar tururuwa kuwa
tana jin abin da wadannan yara suke fada, sai ta ce, “Lallai ba zan iya bari su
kashe farar tsuntsuwar nan ba. Duk da kankanta ta, akwai abin da zan iya yi a kai.”
Ana nan sai farar tsuntsuwa ta sauko kasa daga wata bishiya don ta sake shan
ruwa. Yaran nan kuwa sai suka yi saitin dankonsu don su harbe ta. Ganin haka sai
‘Yar tururuwa ta yi dabara, ta yi tsalle a kan kafar daya daga cikin yaran, ta gartsa
masa cizo. Sai yaron ya daka tsalle ya jefar da dankonsa. Ya yi ta ihu “Wayyo!
Wayyo!!” Da farar tsuntsuwar ta ankara, sai ta tashi. Wannan shi ne yadda ‘yar
tururuwa ta nuna godiyarta ga farar tsuntsuwa, don taimakon da ta yi mata.

Tambayoyi

1. Daga ina farar tsuntsuwa ta sauko don ta sha ruwa?

2. Shin ko taimakon da ‘yar tururuwa ta yi ya kai wanda farar tsuntsuwa tavyi
mata?

3. Shin a ganin ku yaran nan za su hakura da tsuntsuwar nan ko za su sake
dawowa? Don me?

Gambo Da Giwaye (1)

Wata rana mahaifiyar Gambo ta umarce shi ya wanke kwanonsa bayan ya gama
cin abinci. Amma sai Gambo ya tsaya wasa bai wanke kwanon ba. Wannan
ya sa mahaifiyarsa ta fusata, ta ce hukuncinsa ya je ya yiwo itace, ta kuma ce
kada ya dawo gida ba tare da damin itacen ba. A kan hanyarsa, sai ya hadu da
jakin-dawa mai rauni a kafa, ya durkusa don yi masa magani. Yana gamawa sai
ya ji wata murya ta ce,“Suna son su kwace mana filinmu, kuma ni kadai ne nake
tsaron muhallinmu”. Gambo ya daga kai don ya ga wane ne yake Magana, sai
ya ga muryar tana fitowa ne daga bakin jakin-dawa, abin ya ba shi mamalki.
Ya tambaye shi, “Dama ka iya magana ne?” Jakin-dawan ya ce, “I, na fito daga
wajen da dabbobin daji suke magana”. Sai Gambo ya ce “To wane ne zai kwace
muku muhalli?” Sai Jakin- dawa ya amsa, “Mu je, in nuna maka”.

Tambayoyi

1. Me jakin-dawa ya ce wa Gambo?
2. Me kuke ji ya sa jakin-dawa ya sami rauni a kafa?
3. Daidai ne a kwace wa wasu filinsu? Mene ne ra’ayinku?

Gambo Da Giwaye (2)

Gamboya bijakin-dawa wajen da sauran dabbobi ke zaune. Dabbobisukayi maraba
da Gambo, sannan suka nemi taimakonsa dangane da matsalolinsu. Majici ya fara
da cewa, “Giwaye ne suke kokarin halakamu.” Sai jakin-dawa ya ce, “suna shirin
kwace mana mahallinmu.” Kunkuru ya kara da cewa, “Suna kokarin tattakamu da
manyan kafafuwansu.” Da jin haka sai Gambo ya tambaye su cikin damuwa,“To,
don me ba za ku yi zaman lafiya ba? Ni zan je in tambaye su da kaina”. Sai wasu
daga cikin dabbobin suka raka shi zuwa iyakarsu da giwaye. Bayan sun isa, sai ya
lura giwayen suna ta shirin kai hari ga dabbobin. Da isowar Gambo sai wata giwa
ta ce “Me kake nema a wajenmu, kai dan mutum?” Sai Gambo ya ce, “Na zo in
tambayeku dalilin shirinku na yakar sauran dabbobi. Dukkanku ai za ku iya zaman
lafiya da kwanciyar hankali da juna.”

5y

Tambayoyi

1. Waya ce “Suna son su kwace mana muhallinmu”?

2. Me ya sa dabbobi suke fada?

3. Gambo ya sa kansa cikin hadari ta wajen shiga sansanin giwaye. Shin hakan
ya dace? Don me?

Littafin Karatu A Bayyane - Aji2 15



Zango Na 1 Darasi Na 15

Gambo Da Giwaye (3)

Bayan Gambo ya fada wa giwaye za su iya zaman lafiya da juna, sai ya nemi su
canza ra’ayinsu; dangane da yakin. Sai giwayen suka ce, “Ba abin da zai canza
mana ra’ayinmu.” Sai Gambo ya ce masu,“Kun ga wannan birin? Shi ba babba ba
ne irinku, amma zai iya hawan doguwar bishiya ya tsinko muku ’ya’yan itace.”
Gambo ya sake nuna wata masara mai kwari, ya ce “ldan kwari suka shiga cikin
abincinku, balbela za ta iya cinye su ta bar muku abinci mai tsafta.” Giwaye suka
ce, “Ka fadi gaskiya, dan mutum, amma muna iya rayuwa ba tare da 'ya’yan itace
ko abinci mai tsafta ba.” Sai Gambo ya nuna shaho da hankaka ya ce su tashi zuwa
sararin samaniya. Bayan sun tashi, sai ya ce, “Kun ga wadannan tsuntsayen, ba
su da girma kamar ku, amma za su iya tashi sama sosai su hango muku abin da
ke nesa.”

Tambayoyi

1. Wa ya nemi giwaye su canza ra’ayinsu na kai hari?
2. Kuna jin Gambo zai yi nasarar shawo kan giwaye domin su canza ra’ayinsu?
3. Zaiyiwu dabbobi su yi zaman lafiya a doron kasa? Mene ne ra’ayinku?

Gambo Da Giwaye (4)

Gambo ya ci gaba da cewa, za su iya kawo maku labari duk lokacin da mafarauta
suka zo domin ku gudu ku buya. Da ma Giwayen suna tsoron bindigar mafarauta,
sai suka yi shawara a tsakaninsu. Suka ce, “Kodayake kai karami ne, amma kana
da hikima. Don haka, mun yarda mu zauna lafiya da ‘yan’'uwanmu dabbobi.
Giwaye suka kara da cewa, “Kuma za mu rinka daukar musu kayansu masu nauyi”.
Dabbobin suka ji dadi, suka koma gidajensu. Bayan ya yi sulhu a tsakaninsu,
sai Gambo ya hada damin itacensa, ya koma gida. Da isarsa gida, sai ya tarar
da mabhaifiyarsa cikin damuwa; tana ta nemansa saboda dare ya yi. Gambo
ya kwashe labari gaba daya ya fada wa mahaifiyarsa. Daga nan sai Gambo ya
durkusa, ya nemi gafararta saboda jayayya da ya yi mata. Sannan ya yi alkawarin
ba zai kara ba. Ita kuma ta ce “Duk da kai karami ne, amma za ka iya ba da
babban taimako”. Kuma ta yafe masa laifin da ya yi.

Tambayoyi

1. Me ya sa giwaye suke jin tsoron maharba?

2. Me ya sa Gambo ya samu nasarar yin sulhu a tsakanin dabbobin ?

3. Shin dabbobin nan za su ci gaba da zaman lafiya bayan Gambo ya tafi?
Mene ne ra’ayinku?

Kwado Ya Tafi Birni (1)

Wata rana kwado da abokinsa suna shan hantsi, sai wani tunani ya zo masa. Ya
ce, “Na ji labarin wai akwai manyan kudaje a birni, ina ganin ya kamata in tafi
birni.” Sai abokinsa ya ce, “To ta yaya za ka yi ka tafi birnin?” Kwado ya ce, “Tsalle
zan yi in shiga tifa ta kai ni birni.” Sai kwado ya tashi ya tafi neman tifa. Bai sha
wahala ba kuwa, sai ga wata tifa ta zo wucewa a kan hanya. Kwado ya yi tsalle
don ya hau tifar, amma ina! Tsallen ya yi yawa sosai har ya tsallake kan tifar. Haka
nan tifar ta wuce, ta tafi, ta bar shi a tsaye bai iya shiga ba.

Tambayoyi

1. Me ya sa kwado yake son ya tafi birni?
2. Me kuke tsammanin kwado zai yi bayan tifa ta tafi ta bar shi?
3. Ya kamata mutane su ci kwari kamar su kuda? Don me?

Kwado Ya Tafi Birni (2)

Da tifa ta tafi ta bar kwado, sai abokinsa ya tambaye shi, “To yanzu kuma yaya za
ka yi ka tafi birnin?” Sai kwado ya ce, “Buya zan yi a cikin jakar mutumin can, don
idan ya tashi tafiya sai ya tafi da ni.” Amma washegari da mutumin ya tashi tafiya
birni, sai ya manta da jakarsa bai tafi da ita ba. Don haka ya tafi ya bar kwado.
Daga nan sai abokinsa ya ce, “Yanzu yaya za ka yi ka tafi birnin kuma?” Sai ya ce,
“Cikin buhun shinkafa da za a kai kasuwa zan shiga idan za a tafi kasuwar”. Shi ke
nan, sai ya tashi ya shiga buhu ya buya. Amma kash! Sai mota ta cika da buhuna
har ba wajen sa wadansu. Haka aka tafi ba tare da kwado ba.

Tambayoyi

1. Ina kwado ya yi niyyar buya don a tafi birni da shi?
2. Da kune ne kwado, yaya za ku yi ku tafi birni?
3. Shin laifi ne kwado ya yi sha’awar zuwa birni? Don me?

Kwado Ya Tafi Birni (3)

Da motar da ta dauki buhunan shinkafa ta tafi ta bar wanda kwado yake ciki, sai
abokinsa ya sake tambayarsa. Ya ce, “To yanzu kuma yaya za ka yi ka tafi birni?”
Kwado ya ce, “Bayan wani tsuntsu zan hau in tafi.” Shi ke nan sai ya tafi neman
tsuntsu. Ya dace, kuwa ya samu bayan wani tsuntsu ya hau. Tsuntsu ko ya tashi
sama da kwado. Amma sai iska ta turo kwado ya fado kasa. Haka tsuntsu dai ya
tafi birni ba tare da kwado ba. Daga nan sai abokinsa ya sake tambayar sa, ya
ce masa, “To yanzu yaya za ka yi ka tafi birni?” Cikin fushi, sai kwado ya amsa,
“yanzu ni da kai na zan tafi!” Shi ke nan, sai kuwa ya tashi ya kama hanyar birni
da tsalle. Kwado ya yi ta tsalle, ya yi ta tsalle, har sai da ya isa birni.

Tambayoyi

1. A karshe ta yaya kwado ya isa birni?
2. Me kuke jin zai iya faruwa ga kwado, bayan ya fado daga bayan tsuntsu?
3. Shin fushi halin kwarai ne? Me ya kamata ku vyi, in kun yi fushi?

Kwado Ya Tafi Birni (4)

A lokacin da kwado ya isa birni, sai ya hadu da wani dan uwansa kwado a birni.
Sai ya tambaye shi, ya ce, “A ina ake samun manyan kudajen birni?” Sai kwadon
birni ya ce, “Manyan kudajen birni? Ai, babu manyan kudaje a birni. Mu a birni
kananan kudaje kawai muke da su. Manyan kudaje ai suna kauye!”Da fadin haka,
sai kwadon birni ya yi tsalle ya fada ruwa, ya bar kwado a tsaye abin tausayi. Ba
shi da abin yi a birni, don haka dole ya hakura ya koma gida kauye. Da kwado ya
dawo daga birni, sai ya sami abokinsa. Sai abokin ya tambaye shi, “Yaya labarin
manya-manyan kudajen birni?” Sai Kwado ya kada baki ya ce, “Kai dai bari, na
sha wahala! Wasu abubuwan ba su da kyau a wasu wuraren!” Shi ke nan sai
suka ci gaba da shan hantsinsu a bakin kogi.

Tambayoyi

1. Wa ya fada wa kwado cewa babu manyan kudaje a birni?
2. Me ya fi burge ku a wannan labari?
3. Akwai hikima kwado ya shiga birni neman manyan kudaje? Don me?

Wa Ya Nutsar Da Kwale-Kwalen? (1)

A wani gari kusa da teku, an yi wasu dabobbi da ke zaman lafiya a tsakaninsu.
Dabbobin kuwa su ne, giwa da bera da mage da gada da kuma kare. Wata rana,
suka yi sha’awar zuwa yawo a cikin kwale-kwale. A lokacin da suka je hawan
kwale-kwalen, sai giwa ta fara shiga. Giwa ta fi sauran abokanta kiba da kuma
nauyi. Daga nan sai kare shi ma ya shiga cikin kwale-kwalen; shi kuwa karen nan
yana da son yin haushi. To! Yanzu dai ga kare da giwa a cikin kwale-kwale suna
zaune.

Tambayoyi

1. Fadi sunayen dabbobin da ke cikin labarin.
2. Me ya sa giwa ta riga kare shiga cikin kwale-kwalen?
3. Me ya sa yake da muhimmanci a zauna lafiya da juna a cikin a’'umma?

Wa Ya Nutsar Da Kwale-Kwalen? (2)

Bayan giwa da kare sun shiga kwale-kwalen, sai kwale-kwalen ya fara tangal-
tangal. Can sai ga gada da ‘yan lange-langen kafafunta, ita ma ta shiga. To fal Ga
gada a cikin kwale-kwale, tare da giwa da kare. Kwale-kwale kuwa ya kara yin
kasa. Ta hudu ita ce mage. Mage dai ‘yar shiru-shiru ce. Sai ita ma ta shiga cikin
kwale-kwalen tare da giwa da kare da kuma gada. Can sai ruwa ya fara shiga cikin
kwale-kwale. Daga karshe sai ga bera, shi ma ya yi tsalle ya shiga cikin kwale-
kwalen. Bera ne karamin cikinsu. Kwatsam! Sai kwale-kwale ya nutse;dukkansu
suka fada cikin teku. To! Shin nauyin wane ne ya nutsar da kwale-kwalen?

Tambayoyi

1. Yaya za ku bayyana gada da mage a cikin wannan labari?
2. A ganinku wa ya nutsar da kwale-kwale?
3. Ana kiwon dabbobi a gidajenku? Don me?

Yarima Mai kwadayin Mangwaro (1)

Akwai wani yaro mai suna Yarima da ke zaune tare da iyayensa. Wata rana za
su ci abincin dare, sai Yarima ya ce cikinsa yana ciwo. Mahaifiyarsa ta tambaye
shi, “Me ka ci, Yarima?” Yarima ya amsa “Mama, mangwaro guda goma na sha
a take! Mahaifiyarsa ta ce, “Mangwaro guda goma ka sha a take ? Me ya sa ka
sha mangwaro har guda goma a take?” Sai Yarima ya ce, “Da na sha na farko, sai
na ji dadi, shi ne sai na ji ina son in kara, sai na sha na biyun, shi ma na ji dadin
sa. Haka na yi ta yi, na kasa barin shan su sai da na sha guda goma” Sai baban
Yarima ya ce, “Ai shi kenan ka riga ka gama cin abincinka. Sai ka yi wanka, za ka ji
sauki. Haka Yarima ya kasa cin abinci, ga shi kuma abincin ya yi dadi sosai!

Tambayoyi
1. Me ya kawo wa Yarima ciwon ciki?

2. Shin haka ya taba faruwa gareku?
3. Shin hadama abin kwarai ce? Don me?

Yarima Mai kwadayin Mangwaro (2)

Cikin Yarima ya ci gaba da ciwon har ya kasa yin wanka. Haka nan dai ya ce wa
iyayensa, “Sai da safe”, ya tafi ya kwanta. Yarima ya yi kokarin yin barci, amma ya
kasa. Can da tsakar dare ya tashi iyayensa daga barci, ya ce musu, “Cikina fa har
yanzu ya na mini ciwo sosai.” lyayen Yarima suka damu kwarai, don haka sai suka
kai shi asibiti. A asibitin, likita ya duba Yarima, ya tambaye shi, “Mene ne yake
damunka?” Yarima ya amsa,ya ce, “Mangwaro na sha guda goma a take, shi ne
sai cikina ya kama yin ciwo.”

Tambayoyi

1. Me ya faru da Yarima bayan ya kwanta?
2. Me kuke tsammani likita zai yi wa Yarima?
3. Zuwa asibiti na da kyau idan mutum ba shi da lafiya? Don me?

Yarima Mai Kwadayin Mangwaro (3)

Bayan Yarima ya fada wa likita abin da ke damunsa, sai likita ya ce, “Mangwaro
guda goma! Me ya sa ka sha su a take?” Yarima ya amsa, “Mangwaron ne da
zaki, shi ya sa na shanye su duka.” Likitan ya ce, “To ka wanke mangwaron kafin
ka sha?” Yarima ya amsa, “A’'a, ban wanke su ba.” Yarima dai yaro ne mai tsoran
allura, don haka ya tambayi likita, “Za a yi mini allura ne? Ni dai ba na son allura!”
Likita ya amsa, “A’a, za ka sami sauki ba sai an yi maka allura ba. Sai dai watakila
za ka yi amai ko kuma gudawa. Amma dai jikinka zai warke da kansa.”

Tambayoyi

1. Me ya sa Yarima ke tsoron zuwa asibiti?

2. Me kuke ganin Yarima zai yi da likita ya ce zai yi masa allura?

3. Shin allura tana da amfani a gare mu idan likita ya ce sai an yi mana ita?

Don me?

Yarima Mai Kwadayin Mangwaro (4)

Da Yarima ya ji likita ya ce sai ya yi amai ko gudawa, sai kawai ya fara kuka, yana
fadin, “Ba na son yin amai, ba na son ciwon ciki! Ban taba sanin mangwaro yana
sa haka ba!” Likita ya ce, “A’a, mangwaro yana da amfani a jikinka, kuma zai sa
ka girma. Sai dai 'ya’yan mangwaro na dauke da kananan kwayoyin cuta da ba

a iya gani da ido. Don haka dole a wanke mangwaro da duk wasu ‘ya’yan itace
kafin a sha.”

Tambayoyi

1. Me ya sa Yarima ya fara kuka?
2. Me ya sacin ‘ya’yan itace yake da muhimmanci?
3. Ko yana da kyau a wanke ‘ya’yan itace kafin a ci? Don me?

Yarima Mai Kwadayin Mangwaro (5)

Likita ya ci gaba da yi wa Yarima bayani yana cewa, “Abin da ya fi dacewa shi
ne kada ka ci wani abin ci da yawa, ko da kuwa yana da amfani a jikin mutum.
Idan an ci wani abin ci da yawa, zai iya jawo wa mutum wata matsala”. Saboda
haka, likita ya ce su koma gida. Cikin Yarima ya ci gaba da ciwo duk tsawon daren
nan, ya kuma yi ta yin amai da gudawa kafin gari ya waye. Da safe sai Yarima ya
samu sauki sosai. lyayensa suka ji dadi da ganin dansu ya warke. Mahaifiyarsa
ta ce, “Sai ka kiyaye da duk abin da za ka ci nan gaba, ka wanke abu kafin ka
ci.” Babansa ya ce, “Kuma ka tuna, hadama ba ta da kyau.” Yarima ya gode wa
iyayensa saboda irin son da suke nuna masa.

S

Tambayoyi

1. Me ya faru da Yarima da dare kafin ya ji sauki?
2. Wadanne abubuwa muke yi yau da kullum da ke iya samu rashin lafiya?
3. Wane halin kwarai kuka koya daga cikin wannan labari?

Miyar Dutse (1)

An taba yin wata shekara da fari suka damu wani kauye. Manoman kauyen sun
yi shuka, amma fari suka cinye mafi yawan amfanin da suka shuka. Ana cikin
wannan halin, wata rana sai wani matashi ya zo wucewa ta kauyen. A al’adar
mutanen garin, ba su yin maraba da baki balle ma su ba su abinci, ballantana
ma yanzu da suke cikin fari. Don haka, ba wanda ya kula da wannan bakon. A
hanyar bakon ta fita gari, sai ya hangi wata tsohuwa a cikin rumfa tana kokarin
hura wuta za ta dafa abinci.

Tambayoyi

1. Me ya addabi mutanen kauyen?
2. Me kuke gani bakon zai yi bayan ya hadu da tsohuwa?
3. Yana da kyau a kyautata wa baki? Don me?

Miyar Dutse (2)

Da bako ya hangi tsohuwa a cikin rumfa, sai ya ce mata, “Inna, ko za ki ba ni wuta
in girka miyata?” Dama abincin da tsohuwa za ta dafa dan kadan ne, lokaci kadan
ta gama, ta ba shi wuri nan da nan. Bayan ya fara, sai tsohuna ta tambaiyi bako,
“Sai tsohuwa ta ce wa bako, “Wace irin miya za ka dafa, dana?” Sai bako ya ce,
“Miyar da na fi so, miyar dutse. Idan kina da tukunya da ruwa, sai in koya miki
yadda ake yin ta ke ma. Na tabbata za ki ji dadin miyar.” Tsohuwa dai ba ta taba
jin wata miya wai ita ‘miyar dutse’ ba, don haka ta nuna sha’awar koyon miyar
dutse. Nan take kuwa ta dauko tukunya da ruwa a ciki ta dora kan wuta. Shi kuwa
bakon ya dauko dutse daga jakarsa ya saka a tukunyar.

Tambayoyi

1. Wace irin miya bako ya ce wa tsohuwa zai dafa?

2. Me kuke gani ya sa bako yake son ya koya wa tsohuwa yadda ake miyar
dutse?

3. Anayin miya iri-iri a gidajen ku, wacce kuka fi so? Don me?

Miyar Dutse (3)

Bayan tukunyar miyar ta samu dan lokaci a kan wuta, sai bako ya ce a ba shi
cokali saboda ya dandana miyar. Da ya dandana, sai tsohuwa ta ce masa, “Yaya
miyar, ta yi dadi?” Sai ya ce, “Ai miya ta fi dadi idan aka sa mata gishiri, ga shi
kuma ni ba ni da shi. Saboda haka yanzu sai dai mu sha ta salam. ” Tsohuwa ta ce,
“Ina da gishiri.” Sai ta dauko gishiri ta ba shi. Bako ya diba ya zuba cikin tukunyar.
Ana cikin haka, sai ga wasu manoma biyu sun fito daga lambu. Daya daga cikinsu
ya ce, “Inna me kuke yi?” Sai ta ce musu, “Ina taya dana girka miyar dutse ne.”
‘Daya daga cikinsu cike da mamaki, ya ce, “Miyar dutse?” “Tabdi! Ban taba jin irin
wannan miyar ba. To yaya dandanon ta yake?”

M{ e ol N W .

Tambayoyi

1. Mene ne abu na farko da aka zuba a cikin miyar domin ta kara dandano?

Me kuke gani zai faru a gidan tsohuwa lokacin da manoma suka zo wucewa?

3. A matsayinku na yara, ko ya kamata ku koya wa manya abin da kuka iya? Don
me?

N

Miyar Dutse (4)

Da manomiya tambayi bako yadda dandanon miyar dutse yake, sai bako ya amsa,
“Miyar tana da dadi sosai, amma da akwai albasa a ciki da sai ta fi kowace irin
miya dadi a duniya” Da jin haka sai daya daga cikin manoman nan ya ce, “Ina da
albasa, bari in ba ka.” Manomi ya kawo albasa aka yanka aka zuba a cikin miyar.
Sai tsohuwa ta sake tambaya, “Yaya dandanon miyar yake yanzu?” Sai bakon ya
ce, “Har ya fi na dazu! Amma duk da haka, da a ce akwai dankali ko rogo, da sai
ta fi dadi, domin kuwa za ta yi kauri.” Da manoma suka ji haka, sai daya ya dauko
dankali ya mika, dayan kuma ya kawo rogo guda daya ya bayar. Haba! Nan da
nan aka fere aka zuba cikin tukunyar. Bako ya ce “Yauwa! Lallai wannan miyar
dutse ta kusa haduwa”

Tambayoyi

1. Me ya sa manoman suka bayar da kayan lambunsu?
2. Su wa kuke gani za su sha miyar dutsen?
3. Ko aikin taimakon kai-da-kai na da muhimmanci? Don me?

Miyar Dutse (5)

Bako na cikin motsa miya, sai ya hango wani busasshen nama rataye a saman
rumfa, sai ya ce, “Abu daya ya rage wa miyar nan ta gama haduwa.” Sai manoma
suka tambaye shi, “Mene ne kuma ya rage?” Bako ya ce, “Da an saka dan
busasshen nama da shi ke nan” Tsohuwa na jin haka, sai ta gutsuro busasshen
nama ta mika. Miya ta hadu! Daga nan sai bako ya zuba wa kowa a kwano. Kowa
kuma ya tabbatar miyar dutsen ta fi kowace miya da suka taba sha dadi. Da bako
ya tashi tafiya, sai ya dauko dutsensa daga cikin tukunyar, ya mayar cikin jakarsa.
Sai suka tambaye shi, “Ko za ka sayar mana da wannan dutsen?” Bako ya ce,“A’a
ku yi hakuri domin wannan dutse yana da matukar amfani a gare ni.” Daga nan
kuma sai ya kama hanya ya yi tafiyar sa.

Tambayoyi

1. Me bako ya hango rataye a saman rumfa?
2. Shin a ganinku me ya sa miyar dutsen nana ta yi dadi?
3. Bakon nan ya yaudari tsohuwa da manoma? Don me?

Dodon Kodi da Kaguwa (1)

Dodon kodi da kaguwa abokai ne sosai. Dodon kodi ba shi da gidan da zai shiga
don ya kwanta, amma kaguwa yana da gida. Dodon kodi na son ya sami gidan
da zai shiga shi ma kamar na kaguwa, to amma bai san inda zai je ya samu ba.
A kodayaushe dodon kodi na yaba yadda gidan kaguwa yake. Yakan ce, “Kai
abokina, kana da gida mai dan karan kyau.” Wata rana sai dodon kodi ya ce wa
kaguwa, “Mu gangara rafi mu yi wanka mana.” Sai kuwa suka tafi.

Tambayoyi

1. Wadanne dabbobi ne abokan juna a wannan labari?

2. Dodon kodi na sha’awar gidan kaguwa. Ku kuma, wadanne abubuwa suka fi
ba ku sha’awa?

3. Shinyin wanka na da amfani? Don me?

Dodon Kodi Da Kaguwa (2)

A lokacin da kaguwa da dodon kodi suka isa rafi, sai kaguwa ya cire gidansa ya
ajiye a bakin ruwa. Ganin haka, sai wata dabara ta fado wa dodon kodi. Ya ce
wa kaguwa, “Zan nutse cikin ruwan nan, kai kuma ka lura da tsawon lokacin da
zan iya dadewa a ciki. Idan na fito, sai kai ma ka nutse ni kuwa in lura da tsawon
lokacin da za ka iya yi a ciki.” Dodon kodi ya nutse cikin ruwa, shi kuma kaguwa
yana lura da dadewar sa a ruwan. Dodon kodi bai jima a ruwa ba, sai ga shi ya
fito. Sai ya ce wa kaguwa, “Yanzu, kai kuma sai ka shiga ka nutse, ni kumaina lura
da dadewarka. Idan ka fito, sai mu ga wa ya fi dadewa a cikin ruwan.”

Tambayoyi

1. Wace shawara dodon kodi ya ba kaguwa?

2. Me ya sa dodon kodi ya ba da shawarar su yi wasan nutsewa?
3. Ara’ayinku, dodon kodi na da aniyar kwarai kuwa? Don me?

Dodon Kodi da Kaguwa (3)

Bayan dodon kodi ya fito daga cikin ruwa, sai kaguwa ya shiga ya nutse kamar
yadda dodon kodi ya yi. Amma yayin da kaguwa ya nutse, sai shi kuma dodon
kodi ya gudu zuwa bakin gabar rafi, inda kaguwa ya ajiye gidansa, sai ya shige
ciki. Gidan kaguwa ya yi wa dodon kodi daidai kuwa, kamar an gwada. Ganin
haka, sai dodon kodi ya gudu ya shige daji. Bayan dan wani lokaci, kaguwa ya fito
daga cikin ruwa ya nemi dodon kodi sama da kasa, amma bai gan shi ba, kuma
ya nemi gidansa ya rasa.

Tambayoyi

1. Me dodon kodi ya yi a lokacin da kaguwa ya nutse cikin ruwa?
2. Da ku ne kuka shiga cikin halin kaguwa, me za ku yi?
3. Dodon kodi ya yaudari kaguwa, shin hakan ya dace? Don me?

Dodon Kodi da Kaguwa (4)

Da dai kaguwa ya nemi dodon kodi bai gan shi ba, sai ya ci gaba da neman
gidansa, amma ya duba sama da kasa bai gan shi ba. Sai ya tabbata dodon kodi
ne ya yaudare shi. Nan take kunya ta rufe kaguwa, saboda ba shi da gidan shiga.
Don haka, sai ya shiga cikin ciyawa, domin ya buya. Daga karshe, kaguwa ya tafi,
ya yi ta kuka domin rashin gida. Shi kuma dodon kodi ya kasa mayar wa kaguwa
gidansa, domin yana son gidan sosai. Wannan ne ya sa har yau dodon kodi yake
cikin gidan kaguwa ya kasa fitowa ya ba kaguwa hakuri.

A

Tambayoyi

1. Zuwa ina kaguwa ya gudu, don ya buya?
2. Yaya kaguwa ta ji a karshen labarin?
3. Ara’ayinku, dodon kodi abokin kwarai ne? Don me?

Larai Ta lya Kirge (1)

Wata rana mahaifiyar Larai ta aike ta kasuwa. A hanyarta ta zuwa kasuwa sai ta
fara kirga duk abin da ta gani. Da farko, ta ga wani babban sa fari fat, mai kyan
gaske guda daya . Sai ta ce masa “Ina kwana, sa?” Sa ya amsa da, “Moouuw”.
Da ta wuce gaba ta ga yara maza biyu suna gudu. Ta ce musu,“Ina za ku je?”
Amma ba su ji ba. Sai ga ‘ya’yan kyanwa guda uku a gefen hanya. Larai na son ta
tambaye su, “Ina mamarku?” Suka ji tsoro suka watse.

Daga nan sai Larai ta daga kai sama sai ta ga mangwaro guda hudu nunannu, suna
lilo a reshen bishiya. Sai ta yi tunani ta ce, “Gaskiya na ji kwadayin mangwaron
nan” Can gaba Larai ta wace mata biyar suna daka gero. Sai ta ce a ranta, “Hmm!
Mata akwai kokarin aiki!” Ta wuce tana tunani.

Tambayoyi

1. Inalaraizataje?

2. Shanu, dabbobi ne da muke da su a gidajenmu, mene ne amfaninsu a gare
mu?

3. Mata na da kokarin aiki? Don me?

40 Littafin Karatu A Bayyane - Aji2



Zango Na 3 Darasi Na 6

Larai Ta lya Kirge (2)

Larai ta ci gaba da tafiya a kan hanyarta ta zuwa kasuwa. Sai ta ga wani yaro yana
kiwon awaki guda shida, ta yi murmushi ta ce, “ Aikin shi na da wuya!” Sannan
Larai ta lura da wasu tsuntsaye guda bakwai suna wasa a cikin ciyawa. Sai ta ce,
“Ina ma a ce zan iya tashi fir, kamar ku”. Gaba kadan, sai ta iske mutane takwas
suna hira a karkashin wata bishiya. “Ko hirar me suke yi, oho!” in ji Larai. Can
kuma sai ta sake lura da wata mace tana dafa masarar sayarwa. Larai ta kirga
masarar guda tara, sai ta ce, “Kanshin masara na da dadi”. Daga karshe, sai ta
ga kaji suna tsintar abinci a kasa. Larai ta kirga su; su goma ne. Kafin Larai ta isa
kasuwa, ta kirga abubuwa daga daya har zuwa goma.

Tambayoyi

1. Masara nawa Larai ta kirga a kan hanyarta ta zuwa kasuwa?
2. A ganinku, hirar me mutanen nan takwas suke yi?
3. Shiniya kirge yana da amfani? Me ya sa?

Kayan Lambu! Kayan Lambu!! (1)

Akwai wani yaro mai suna Lado. Yana da kanwa mai suna Luba. Wata rana da
dare suna cin abinci tare da iyayensu, sai suka lura cewa Lado ba ya cin abincin.
Mahaifiyarsu ta tambaye shi, ta ce, “Lado, me ya sa ba ka cin abinci?” Lado
ya amsa, “Mama, ba na son cin kayan lambu.” Sai mahaifiyarsa ta ce, “Ba ka
ganin yadda kanwarka Luba take ci?” Babansu kuma ya ce, “Ka tabbata ka cinye
abincinka kafin ka tashi.” Haka Lado ya yi ta kokari, amma ya kasa cin abincin. Da
ya faki idon iyayensa, sai ya tsince kayan lambun da ke cikin abincin ya zubar a
bayan kujera.

Tambayoyi

1. Mene ne abin da Lado ba ya so?
2. Me ya sa kayan lambu ke da amfani gare mu?
3. Ya dace Lado ya zubar da kayan lambu a bayan kujera? Don me?

Kayan Lambu! Kayan Lambu!! (2)

Washegari a makaranta lokacin tara, sai Lado ya je cin abinci tare da abokinsa,
Manu. Bayan sun ci abinci, sai suka fara hira da wasa. Sai Manu ya ce, “Lado, da
muke cin abinci na ga kana ta zubar da albasar da ke ciki, ni kuwa, ina son albasa,
kai ba ka son albasa ne?” Sai Lado ya ce, “A’'a, ba na so, saboda idan na ci albasa
tana sa ni warin baki.” Sai Manu ya ce, “To, na gane, amma tumatir fa? Ina son
tumatir, kuma tumatir ba ya sa warin baki.” Lado ya amsa, ya ce, “ Ba na son
tumatir saboda yana sa kiba, ni kuma ba na son in yi kiba.” Sai Manu ya ce, “Ni
ban taba jin an ce tumatir yana sa kiba ba.”

o

Tambayoyi

1. Yaya sunan abokin Lado, kuma me yake son ci?
2. Wadanne irin kayan lambu ne ba ku son ci?
3. Ko cin tumatir na sa kiba? Don me?

Kayan Lambu! Kayan Lambul!! (3)

Manu dai ya ci gaba da tambayar abokinsa Lado,“Karas fa? Ni ina son karas,
kuma ba ya sa kiba.” Lado ya ce, “Haba! Sai ka ce wani zomo? Ba na son karas
don ba na so in zama zomo.” Manu ya ce, “Ban taba jin haka ba!To attarugu fa?
Ni dai ina son attarugu, kuma zomaye ba sa cin sa.” Sai Lado ya ce “A’'a, ni ba na
son attarugu, saboda yajinsa. Ina jin tsoron cinsa, don kada turirin yaji ya fito
daga hanci da kunnuwa na!”. Manu ya fashe da dariya, ya ce, “Amma dai wasa
kake yi ko?” Sai shi ma Lado ya bushe da dariya.

Tambayoyi

1. Wane kayan lambu ne Lado ya ce yana sa kiba?

Wadanne irin kayan lambu aka fi samu a kasuwanninku?

3. Kuna ganin cewa turirin yaji zai fito daga hanci da kunnuwa idan an ci
attarugu? Don me?

g

Kayan Lambu! Kayan Lambu!! (4)

Manu ya ci gaba da yi wa abokinsa bayani a kan kayan lambu. Ya ce, “Ko ka san
idan aka saka kayan lambu a cikin miya, ta fi dadi kuwa?” Lado ya ce, “Na sani,
amma duk da haka, ba na son kayan lambu.” Suna cikin wannan hirar, sai aka
buga kararrawa, Lado da Manu suka koma aji. Duk da bayanin Manu, kuma har
zuwa wani lokaci, Lado ya ci gaba da zubar da kayan lambu a bayan kujera. Ana
nan cikin haka, sai Lado ya fara ganin kanwarsa Luba tana kara girma, shi kuma
yana nan a tsumbure. Wannan abu sai ya fara damun Lado har ya yi tunanin yi
wa Luba magana ne.

Sl

Tambayoyi

1. Me ya faru da Lado bayan lokaci ya wuce yana zubar da kayan lambu?
2. Me kuke ganin ya sa Luba ta fi Lado girma?
3. Ara’ayinku, kayan lambu suna da amfani a jiki? Don me?

Kayan Lambu! Kayan Lambu!! (5)

A karshe dai, Lado ya je ya sami Luba tana cin kayan lambu. Ya ce mata, “Luba,
wai me ya sa kika fi ni girma ne?” Luba ta ce, “Ahaf! Me ya sa ka ga mama take
matsawa mu ci kayan lambu kodayaushe? Kayan lambu suna da dadi, suna
kara wa mutum lafiya da karfi, kuma suna sa mutum ya girma. Kai kuma kullum
sai zubar da naka kake yi a bayan kujera.” Lado ya ce, “Na gode, Luba. Yanzu
na gane abin da zan yi.” Tun daga ranar, Lado ya bar wannan hali na rashin
cin kayan lambu. Ya fara cin kayan lambu, saboda yana son ya girma kamar
kanwarsa, Luba. lyayensu suna ta jin dadin yadda Lado da Luba su ke ta girma
cikin koshin lafiya. Abin mamaki kuma shi ne, Lado ya gano ashe kayan lambu
na da dadi sosai!

Tambayoyi

1. Me ya sa Luba take son kayan lambu?
2. Shin kun taba shiga irin wannan hali na Lado?
3. Shin wannan labari ya ba ku sha’awa? Don me?

Mugun Waziri (1)

A wani gari wai shi Galandi, an yi wani sarki, wanda wazirinsa maketacin gaske
ne. A kusa da fadar sarkin kuma, akwai gidan wani attajiri. A bayan gidan attajirin
akwai wata katuwar bishiyar kuka wadda ke da kogo a jikinta. A cikin kogon
kuma, akwai tururuwa da maciji da shamuwa da kuma aljani. Kullum da safe
, sai attajirin nan ya je bakin kogon kukar domin su gaisa da abubuwan da ke
ciki, sannan kuma ya ba su abinci. Abubuwan cikin kogon sun nemi su rika yi
wa attajirin aiki, amma ya ki yarda. Ana nan, ana nan, sai waziri ya fara kyashin
wannan attajiri saboda yadda jama’a ke matukar sonsa a dalilin kirkinsa da
taimaka wa talakawan gari.

Tambayoyi

1. Wa waziri yake jin kyashi?
2. Me ya sa attajiri yake taimaka wa talakawa?
3. Shin kyashi na da kyau? Don me?

Mugun Waziri (2)

Da waziri ya fara kyashin attajiri, sai ya fara kai sukarsa a wajen sarki, tare da
kulla masa makirci iri-iri. Ana haka har sarki ya fara daukar maganganun waziri a
kan attajiri. Wata rana waziri ya ce wa sarki, “Ya kamata a nuna wa attajiri cewa
shi ba kowa ba ne.” Sai ya kulla cewa, a gauraye buhunan gero da na dawa da na
masara da na wake duka a waje daya, kuma a ce attajiri ya rarraba su kafin safiya.
Sarki ya sa aka aiwatar da makircin da waziri ya shirya, kuma aka umurci attajirin
da ya rarraba su. Attajiri dai ya koma gida yana zullumin yadda zai aiwatar da
wannan aikin da aka sa shi. Kwatsam! Sai ga tururuwa ta zo gaishe shi, ta iske shi
cikin damuwa. Sai ta tambaye shi abin da ya dame shi. Sai ya ba ta labarin aikin
da sarki ya sa shi.

e

Tambayoyi

1. Wane irin makirci waziri ya kulla wa attajiri?
2. Me kuke ganin ya dace attajiri ya yi domin ya aiwatar da aikin da aka ba shi?
3. Ko keta halin kwarai ce? Don me?

Mugun Waziri (3)

Da tururuwa ta ji matsalar da attajiri ya ke ciki, sai ta ce ya kwantar da hankalinsa.
Za ta zo dajama’arta su yi wannan aiki da dare. Dare na i, tururuwa da jama’arta
suka shiga rarraba kayan abincin nan da aka gauraya . Kafin safiya sun kare. Ko
da gari ya waye, waziri ya ga cewa attajiri ya yi aikin da aka umurce shi, sai ransa
ya baci. Daga nan ya sake kulla wani makircin. Ya ce, ya kamata a ce attajiri ya
samo zangarniyar tumu, ga shi kuma lokacin rani ne. Bayan an umurci attajiri da
wannan sai ya koma gida yana tunanin yadda zai sami tumu da rani. Can sai ga
shamuwa, ta tambaye shi abin da ke damunsa, ya kwashe labari ya fada mata.

Tambayoyi

1. Tayaya tururuwa ta taimaki attajiri?

2. Me kuke ganin Shamuwa za ta yi don ta taimaka wa attajiri?

3. Sakayyar kirki, kyautatawa. Ta wadanne hanyoyi kuke saka wa
wadanda suka taba kyautata muku?

Littafin Karatu A Bayyane - Aji2 49



Zango Na 3 Darasi Na 15

Mugun Waziri (4)

Da attajiri ya fada wa shamuwa matsalar da ta dame shi, sai ta ce masa kada
ya damu, za ta je wata kasa da ake damina ta samo masa zangarniyar tumu.
Shamuwa ta tashi sama, ta je wata kasa inda ake damina ta samo tumun gero
ta kawo wa attajiri. Shi kuwa attajiri ya kai wa sarki. Da waziri ya ga bai ci nasara
ba, sai ya sake kulla wa attajiri wani sharrin, ya ce a boye zoben sarki a ce ya je ya
nemo shi duk inda yake. Haka aka yi kuwa, amma sai aljani ya je ya dauko zoben
ya kawo wa attajiri, ya ce, gobe ya kai wa sarki. Waziri ya rasa inda zai sa kansa
domin dukkan kulle-kullensa ba wanda ya ci nasara a kan attajirin.

Tambayoyi

1. Ina shamuwa za ta je don samo wa attajiri zangarniyar tumu?
2. Me kuke gani ya sa attajiri yake ta samun taimako?
3. Ya kamata mutum ya dauki kowace shawara? Don me?

Mugun Waziri (5)

Dukkan halittun da ke cikin kogon nan sun taimaka wa attajiri wajen fitar da shi
daga makircin waziri, face maciji. Maciji ya yi tunanin yadda zai bayar da tasa
gudummawa, saboda haka ya yanke hukuncin ya je ya sari ‘yar sarki. Ya kuma
fada wa attajiri maganin dafin da ya sa mata. Waziri ya ce a kira attajiri ya fadi
maganin saran maciji. Maganin da attajiri ya fada ana hada shi ne da hakoran
dan kowace ‘yar sarki. Da jin haka hankalin waziri ya tashi. Sarki ya aika fadawa
neman hakoran dan kowace ‘yar sarki da za su iya samowa. Har tsawon kwanaki
uku, fadawa ba su sami kowa ba. Daga karshe, sarki ya ce “Af! ga abu a gida, ana
ta wahalar neman sa a waje? Ai waziri na dan ‘yar sarki ne!” Saboda haka, sarki
ya ba da umurni a cire hakoran waziri, domin a sami mahadin maganin ‘yarsa.
Gimbiya ta sha magani ta tashi sumul! Tun daga ranar, attajiri ya zama daya daga
cikin aminan sarki.

Tambayoyi

1 Wace halitta ce ta taimaka wa attajiri a karshe?
2. Mene ne dalilin da ya sa maciji ya sari ‘yar sarki?
3. Ko bayar da gudummawa yana da kyau?Don me?

Mahakurci Mawadaci

Kare da kura da kuma damo, abokan juna ne. Wata rana sai kare da kura suka
hade wa damo baki. Suka daina yi masa magana, suka kuma daina kula shi.
Damo ya rasa yadda zai yi. Daga karshe ya yi hakuri. Da kare ya ga damo bai kula
su ba, sai ya kirkiro shawarar a toshe ramin damo yadda ba zai iya fitowa ba idan
ana ruwa. Suna yin haka kuwa, sai ruwan sama ya barke. Da taimakon Ubangiji
sai ruwan ya ture hakin da suka toshe ramin. Damo ya samu hanyar fitowa. Ana
cikin haka, sai kare da kura suka yi fada har kura ta hasala ta kashe kare. Tana
cikin cin naman sa, sai wani kashi ya tsaya mata a makoshi. Haka damo ya iske
kura ta mutu ga kuma sauran naman kare. Damo yayi tunanin abin da ya faru ga
abokansa, sai ya ce,“Lallai mahakurci mawadaci ne”.

&

4.

Tambayoyi

1. Su wane ne abokan juna?
2. Me kuke jin ya sa kura ta cinye kare?
3. Yana da kyau a hada abokai fada?Don me?

Azzalumin Sarki

A wani gari mai suna Takushe, an yi wani sarki mai gallaza wa mutanen gari.
Yakan sa a karbe wa fatake dukiyoyinsu sannan su kuma a jefa wa wani zaki da
ya ajiye a gidansa ya cinye. Wata rana wadansu fatake suka zo wucewa ta garin
sarkin nan, sai aka kama su. Fadawa kuwa suka kwace kayan fataken, niki-niki
aka kai gidan sarki aka ajiye. Ashe cikin kayan fataken nan akwai wani biri a cikin
wata jaka da ba wanda ya lura da ita. Da aka ajiye kayan, sai biri ya fito daga
jakar ya je ya bude zakin. Zaki dama yana jin yunwa, don haka da fitowarsa, sai
ya wuce fada, ta inda yake jin kanshin mutane. Ya samu babban, wanda ya fi
kowa girma a cikinsu wato sarkin, ya cinye shi. Da ma Hausawa sun ce sharri
kare ne mai shi yake bi.

N

Tambayoyi

1. Me sarki ke yi wa fatake bayan an karbe dukiyoyinsu?
2. Me kuke jin ya sa zakin ke cin mutane?
3. Ya kamata shugabanni su yi zalinci? Don me?

